
Filastròcole  e  canson

Dalin dalan,

a l’é mòrtje ‘l can!
Can bocin,

ciameje Gioanin!
Gioanin cotel,

tajeje la pel!
La pel l’é tajà,

campela ‘nt ël pra,

ël pra a l’é pien d’ortije :

Cori, cori, bele fije

a ciapé Nini për j’orije!

Mè pare a fà ‘l moleta,
mi i fas ël moletin.

Mè pare a ciapa ij sòld

e mi i ciapo ij quatrin.

          E gin e gin e gin e gin e giola-là

                                    e fà giré la mòla-là!

[image: image22.jpg]


Ujin bel,

sò fratel,

orija bela,

soa sorela,

costì a l’é ‘l porton

e costì ‘l campanon,

ch’a fà din don.

Un, doi, tre,

la galin-a a fà ‘l cafè,

a fà ‘l cafè a la cicolata, 

la galin-a a l’é tuta mata,

mata ti, mata mi,

la galin-a a veul murì,

a veul murì ‘nt la cassaròla,

 





tich e toch e ti ‘t ses fòra!

Costì a va për bòsch

Costì a va al mulin

Costì a fà ij tajarin

Costì a mangia tut

E sto-sì, ch’a l’é ‘l picinin, 
a fà pio pio daré dl’uss.

Sàuta, bilàuta,

la ran-a ‘nt la pàuta,

la ran-a ’nt ël ris
a sàuta an Paradis!
Tara Barnara a l’avìa na fija

Cicio Berlicio a la vorìa.

Tara Barnara a vorìa nen dejla,

Cicio Berlicio a vorìa pijejla...

Sinch e mesa:

a monta Bërnard 
e a cala Teresa.

Eut e ‘n quart:

a cala Teresa  
e a monta Bërnard.

PAMPIGNET  [image: image30.jpg]


 
Pampignet, pampignet, pampignet... [image: image2.png]


 CASTLET!!

Chi a-i é ‘ndrinta?  

 Madama l’òsta!

  A grata ‘l formagg!
E ‘l formagg?

  Ël gat a l’ha mangialo!
E ‘l gat? [image: image6.jpg]


  Ël can a l’ha mordulo!

E ‘l can?

Ël baston a l’ha bastonalo!

E ‘l baston?         [image: image8.jpg]


 Ël feu a l’ha brusalo!

E ‘l feu?

L’eva a l’ha stupilo!

E l’eva? [image: image10.jpg]


   Ël beu a l’ha beivula!
E ‘l beu?

  A l’é an pastura!

Chi a lo varda?      Gian dla guardia!
Còs a l’ha ‘n testa?    Un capel da festa! [image: image13.jpg]

  Còs a l’ha sla schin-a?   Na fassina!
E ‘nt ij pé?           Un pàira ‘d trapé!     [image: image15.jpg]



[image: image16.jpg]


[image: image17.jpg]



Veus fen...


o paja?
FEN, FEN, FEN...

PAJA!!!

BATAJA, BATAJA, BATAJA!!!!!!!!!
L’ASO D’ORLANDIN 

Toch, toch, toch, Orlandin, 

toca l’aso e va al mulin!

Col pòvr òm as na va ‘nt l’òrt...


... e a treuva la testa dl’aso mòrt!

Testa, bela testa,

it l’has finì d’andé a fé festa!!

Toch, toch, toch, Orlandin, 

toca l’aso e va al mulin!

Col pòvr òm as na va ‘nt l’òrt...

...e a treuva la pansa dl’aso mòrt!

Pansa, bela pansa,

it l’has finì ‘d mangé ‘d pitansa!

Toch, toch, toch, Orlandin, 

toca l’aso e va al mulin!

Col pòvr òm as na va ‘nt l’òrt...

...e a treuva j’orije dl’aso mòrt!

Orije, bele orije,

i l’eve finì ‘d sente ‘d busìe!!!!!
Toch, toch, toch, Orlandin, 

toca l’aso e va al mulin!

Col pòvr òm as na va ‘nt l’òrt...
...e a treuva la schin-a dl’aso mòrt!

Schin-a, bela schin-a, 
it l’has finì ‘d porté fassin-a!! 

Toch, toch, toch, Orlandin, 

toca l’aso e va al mulin!

Col pòvr òm as na va ‘nt l’òrt...

...e a treuva la piòta dl’aso mòrt!

Piota, bela piòta,

it l’has finì d’andé ‘nt la cròta!                         


Toch, toch, toch, Orlandin, 

toca l’aso e va al mulin!

Col pòvr òm as na va ‘nt l’òrt...

...e a treuva la coa dl’aso mòrt!

Coa, bela coa,

it l’has finì d’andé sla broa!!
Toch, toch, toch, Orlandin.....

